
〈言。紬史知無𨼆。明刑信不冤。治纔和上下。力可正乾坤。收䧟當侯閫。迢遥逺帝閽。九遷由簡㧞。三入匪趍奔落落終難合悠悠實易昏歸應思賀監〉

〈到日記陳蕃。自嘆驅馳困。誰能顧盻温。春風動行李。只有夢隨軒楊誠齋集送丘宗卿帥蜀。人似隆中漢卧龍。韻如江左晉諸公。四川全國牙旗〉

〈底。萬里長江羽扇中。玉壘頓清開宿霧。雪山增重起秋風。近來廊廟多西帥。出相誰言只在東。諭蜀宣威百萬兵。不須號令自精明。酒揮勃律天〉

〈西椀。鼓卧蓬婆雪外城。二月海棠傾國色。五更杜宇說鄉情。少陵山谷千年恨。不遇丘遲眼為青。蜀人詫蜀不能休。花作江山錦作州。老我無緣〉

〈更行脚。羡君來歲領遨頭。碧鷄金馬端誰見。酒肆琴臺訪昔游。收入西征詩集裏。憶儂還解寄儂不。送朱師古龍圖少卿帥潼川。璧水蓬山遍〉

〈羽儀。頌臺公府更光輝。紫荷到眼垂持橐。黄菊關心便拂衣。鬻子運籌年尚少。買臣衣綉日思歸。小煩諭蜀須還報。却䄂香煙侍太微。甲戌花時〉

〈策集英。相看鬚鬢各青青。曲江初别春三月。北闕重來再一星。百石去官君似邴。千年歸鶴我輸丁。因書若寄楊員外。莫道山寒少茯苓。餞趙子〉

〈直制置閤學侍郎出帥益州。分未到五更猶是春二十八字為韻。得猶字。錦水花潭照碧油。西清學士舊鳌頭。隨身琴鶴如清獻。治蜀功名更武〉

〈侯。無晚十行看暮召。不應三峽隔辰猶。垂楊管得人離别。舞破春風勸玉舟。送别吳帥。我公四海不數人。小煩江西作好春。落霞秋水只似舊〉

〈如何入筆事事新。即今諸公方衮衮。一老不應閑裏頓。政緣山水太殷懃日夜呌閽乞此身。二天去人忽覺逺兩地起公端不晚。蒼生未要怨東山〉

〈未必東山當此怨。送廣帥秩滿之官丹陽。北門卧護要耆英。小試胷中十萬兵。天借金山吟落月。身兼鐵瓮作長城。何如嶺上因歸路。摘取梅〉

〈酸去作羹已有紫泥教詣闕。便應留住付鈞衡周益公集留别金陵韓帥仲通二首。十二麟符玉截肪。腰間仍映帶圍黄。化行江國春常早。訟少〉

〈階除日自長。槐影緩趍三接晝棠陰先滿十連堂子淵去踏長安道。待賦中和奏未央。再展賓筵又一期。千金敝帚賴提撕。泮宫正采僖侯藻。太〉

〈學俄甘吏部虀。人似塞鴻春向北心隨江水日潮西。太平勛業須公助不用頻年戀節犀次江西帥吳明可韻醉落魄詞。山川迥别。赤城自古〉

〈雄東越。鍾英儲秀簪紳列。何事黄扉殊未相黄髮如今衮職那容缺人心恰與天時合。看看孚號彤庭發。初破天荒。留與後來說明可台相人。自云〉


〈近世未有兩府才髙句傑飛黄却應鸞和節新詞聊卷波瀾闊。泉玉琮琤。猶不比清切。相逢未穩愁相别。南園烟草南樓月。陽關西出重吹徹。垂〉

